
Parvata Vardhini Ashtakam or Ramanatheshvari Ashtakam

పర్వతవర్ధిన్యష్టకం   అథవా రామనాథేశ్వర్యష్టకమ్

శ్రీగణేశాయ  నమః ।
సేవ్యాం సాధుజనైః  సరోజనయనాం పూర్ణేన్దుబిమ్బాననాం 

ఈడ్యామాగమవేదిభిర్మునిగణైః  ధ్యేయాం సదాయోగిభిః ।
ధ్యేయాం తుమ్బురునారదప్రభృతిభిః  బ్రహ్మాదిభిః  పూజితాం

వన్దే పర్వతవర్ధితాం  స్మితముఖీం శ్రీరామనాథేశ్వరీమ్  ॥ ౧॥
గౌరీం హారకిరీటనూపరలసత్ఖణ్డేన్దుభూషాన్వితాం  

విద్యాం వేదశిరోభిరీడ్యమహిమామీశానదేహాలయామ్ ।
భక్తాభీష్టవరప్రదానచతురాం   సంసారసంహారిణీం

వన్దే పర్వతవర్ధితాం  స్మితముఖీం శ్రీరామనాథేశ్వరీమ్  ॥౨॥
మాయామాత్రవినోదనిర్మితజగద్రక్షాన్తకృత్యాన్వితాం 

సేతౌ సాదరమాగతాఖిలజగత్క్షేమాయ  సమ్ప్రస్థితామ్  ।
భక్తాఘౌఘవనానలోజ్జ్వలశిఖాం  రాజీవనేత్రద్వయాం

వన్దే పర్వతవర్ధితాం  స్మితముఖీం శ్రీరామనాథేశ్వరీమ్  ॥ ౩॥
దుర్గే గౌరి భవాని పార్వతి శివే శర్వాణి రుద్రప్రియే 

మాతర్లోకజనన్యభీష్టవరదే   శైలేన్ద్రకన్యే   ఉమే ।
చిన్తాతీతపతే చిరన్తననుతే షడ్వక్త్రలీలారతే

వన్దే పర్వతవర్ధితాం  స్మితముఖీం శ్రీరామనాథేశ్వరీమ్  ॥ ౪॥
గన్ధర్వామరయక్షపన్నగవధూసీమన్తలగ్నాఙ్ఘ్రికే 

భక్తాభీష్టదకల్పకాయితభుజే  సంవీక్షితేశాననే ।
కణ్ఠేన్ద్వఙ్కితమస్తకే   త్రినయనే  పితామ్బరే శ్యామలే

వన్దే పర్వతవర్ధితాం  స్మితముఖీం శ్రీరామనాథేశ్వరీమ్  ॥ ౫॥
గాయత్ర్యాదిసరిత్సరోదధితడాకౌఘైః   సదా సేవితాం

రాజత్కర్ణవిలమ్బికుణ్డలమణిశ్రేణిప్రభారఞ్జితామ్      ।
ఉత్తుఙ్గస్తనమధ్యయుగ్మవిలసద్ధారాం    కరాలాలకాం

పర్వతవర్ధిన్యష్టకం   అథవా రామనాథేశ్వర్యష్టకమ్

వన్దే పర్వతవర్ధితాం  స్మితముఖీం శ్రీరామనాథేశ్వరీమ్  ॥౬॥
రక్షోరాజవదౌఘచోదనకృపాపూర్ణావలోకేక్షణే

సర్వవ్యాకులతాపశోకశమనే సాంరాజ్యసౌభాగ్యదే ।
హత్యాఘౌఘవినాశనస్తుతిపదే మృత్యుఞ్జయార్దాకృతే 

వన్దే పర్వతవర్ధితాం  స్మితముఖీం శ్రీరామనాథేశ్వరీమ్  ॥ ౭॥
చిత్తాదర్శవికాసివర్ష్మరుచిరాముత్ఫుల్లవక్త్రామ్బుజాం  

వీక్షాలబ్ధవిరిఞ్చవిష్ణువిభవామాపత్సహాయాఙ్ఘ్రికామ్    ।
దేవీం దైవతవృన్దవన్దితపదాం    దైత్యేన్ద్రసంహారిణీం 

వన్దే పర్వతవర్ధితాం  స్మితముఖీం శ్రీరామనాథేశ్వరీమ్  ॥౮॥
మాతర్హైమవతీశ్వరి  త్రినయనే  దాక్షాయణీశప్రియే

బాలేన్ద్వఙ్కితమస్తకేఽరుణరుచే  షడ్వక్త్రపీతస్తనే  ।
మాం రామం జనకాత్మజాం చ సహజం సుగ్రీవముఖ్యాన్కపీన్

సర్వాన్ త్రాహి  నమోఽస్తు తే భగవతి శ్రీరామనాథేశ్వరిమ్  ॥౯॥
నమో గౌర్యై  పునర్నమో శివే రాఘవసన్నుతే ।
నమో భవాన్యై  వరదే నమః శఙ్కరవల్లభే  ॥ ౧౦॥
ఇతి శ్రీరాఘవేన  ప్రార్థితం   పర్వతవర్ధిన్యష్టకం 
అథవా రామనాథేశ్వర్యష్టకం  సమ్పూర్ణమ్  ।
ఇతి శివమ్ ।

